
क़यामत उस समय तक नहीं आएगी, जब तक सूरज अपने डूबने के
स्थान से न िनकले। जब सूरज अपने डूबने के स्थान से
िनकलेगा और लोग देखेंगे, तो सब लोग ईमान ले आएँगे

अबू हुरैरा रिज़यल्लाहु अन्हु से वर्िणत है िक अल्लाह के रसूल सल्लल्लाहु अलैिह व
सल्लम ने फ़रमाया : "क़यामत उस समय तक नहीं आएगी, जब तक सूरज अपने डूबने के स्थान से न

िनकले। जब सूरज अपने डूबने के स्थान से िनकलेगा और लोग देखेंगे, तो सब लोग ईमान ले
आएँगे। ऐसा उस समय होगा, जब : " िकसी प्राणी को उसका ईमान लाभ नहीं देगा, जो पहले ईमान न
लाया हो या अपने ईमान की हालत में कोई सत्कर्म न िकया हो।" [सूरा अल-अनआम : 158] क़यामत

इस तरह आएगी िक दो लोगों ने अपने बीच कपड़े फैला रखे होंगे, न उसकी खरीद-िबक्री कर
सकेंगे और न उसे समेट सकेंगे। क़यामत इस तरह आएगी िक आदमी अपनी ऊँट को दूह चुका होगा,
लेिकन दूध पी नहीं सकेगा। क़यामत इस तरह आएगी िक आदमी अपने हौज़ को ठीक कर रहा होगा,
लेिकन उसका पानी पी नहीं सकेगा। क़यामत इस तरह आएगी िक आदमी िनवाला मुँह तक उठा चुका

होगा, लेिकन उसे खा नहीं सकेगा।"
[सह़ीह़] [इसे बुख़ारी एवं मुस्िलम ने िरवायत िकया है।]

अल्लाह के नबी सल्लल्लाहु अलैिह व सल्लम बता रहे हैं िक क़यामत की िनशािनयों में से एक
बड़ी िनशानी यह है िक सूर्ज पूरब की बजाय पश्िचम से िनकल आए। इस िनशानी को देखने के बाद
सारे  लोग  ईमान  ले  आएँगे।  लेिकन  उस  समय  न  तो  कािफ़र  को  ईमान  लाने  का  लाभ  िमलेगा  और  न
सत्कर्म तथा तौबा ही कुछ काम आएगी। िफर अल्लाह के नबी सल्लल्लाहु अलैिह व सल्लम ने बताया
िक क़यामत इस तरह अचानक आएगी िक लोग अपने-अपने कामों में व्यस्त होंगे और कोई अपना काम
पूरा नहीं कर सकेगा। क़यामत इस तरह अचानक आएगी िक खरीदने वाले के िलए बेचने वाले ने कपड़ा
सामने  फैला  रखा  होगा,  लेिकन  न  तो  सौदा  कर  सकेंगे  और  न  उसे  समेट  सकेंगे।  क़यामत  इस  तरह
अचानक  आएगी  िक  आदमी  दूध  देने  वाली  ऊँटनी  का  दूध  हाथ  में  ले  िलया  होगा,  लेिकन  पी  नहीं
सकेगा। क़यामत इस तरह अचानक आएगी िक आदमी पानी का तालाब ठीक कर चुका होगा, लेिकन उसका पानी
पीने का अवसर नहीं िमलेगा। समय इतना कम होगा िक एक व्यक्ित ने िनवाला मुँह तक उठा िलया
होगा, लेिकन खा नहीं सकेगा।

